COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN  NEUADD GYMUNEDOL, DYFFRYN ARDUDWY AM 7.30 O’R GLOCH  05.10.21
10.1  YMDDIHEURIADAU

Cyng. John Ellis Williams, John Ceri Evans.   
10.2  PRESENNOL
Cyng. Sian Edwards (Cadeirydd), Sion Ifor Williams,  Edward Williams, Edward Griffiths, Kathleen Aikmam, Evan Owen, MikeTregenza, Eryl Jones-Williams.
10.3  CYHOEDDIADAU Y CADEIRYDD
Estynwyd cydymdeimlad y Cyngor a theulu y diweddar Mr. Mervyn Lewis, Gwesty Cadwgan gynt.
Fe ddaeth un aelod o’r cyhoedd i’r cyfarfod sef Mr. O. G. Thomas er mwyn cael trafod y cais cynllunio yr oedd wedi ei wneud i adeiladu 3 ty ar dir ger ystad dai Tan y Foel ag y ffaith bod y cais hwn wedi cael ei wrthod gan y Parc Cenedlaethol.

10.4   COFNODION
Derbyniwyd cofnodion o gyfarfod  Medi 7ed 2021 fel rhai cywir. 

10.5  MATERION YN CODI O’R COFNODION
Item 9.12 adroddodd y Cyng. Eryl Jones Williams ei fod wedi cysylltu hefo Network Rail ynglyn a Ffordd Bennar ond heb gael ateb eto a cytunwyd bod y Clerc yn cysylltu gyda Prif Weithredwr Dwr Cymru a BT ynglyn ar mater hwn.
10.6  DATGAN BUDDIANT
Datganodd y Cyng. Kathleen Aikman ddiddordeb yng nghais ariannol Grwp Adfywio Dyffryn Ardudwy a Talybont ac fe arwyddwyd dogfen Datgan Buddiant Personnol ganddi a ni chymerodd ran yn y drafodaeth.
10.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams – Cyfarfodydd zoom neu teams wedi eu mynychu 7ed neuadd bentref, 13g trwyddedu bore, briffio gofal prynhawn, 14eg Fforwm Mynediad De Eryri, 15ed Llywodraethwyr Ardudwy, 16eg cyfarfod 3ydd Sector, 20ed briffio newidiadau gofal, 30ain craffu gofal llawn, Hydref 1af Lein y Cambrian. ‘Rwyf hefyd wedi cael cyfarfodydd zoom gyda swyddogion ynglyn a CIVID 19 prawf, olrhain, diogelu, materion gofal a rheilffordd.

Yn nghyfarfod Fforwm Mynediad Eryri penderfynwyd cael eglurhad pwy oedd yn gyfrifol pan mae pobl yn defnyddio tri preifat wrth gerdded a.y.y.b pan oedd mynediad i’r cyhoedd. Yn enwedig am bod trafodaethau yn cymeryd lle ar lefel Llywodraeth Cymru dros mynediad hamdden agored a mynediad at ddwr. Datganwyd pryder ynglyn a atebolrwydd a cytunodd pawb bod angen am eglurhad. Cafodd ystadegau ymwelwyr am 2020 eu cyflwyno ar effaith oedd COVID 19 wedi cael ar nifer yr ymwelwyr adeg y cyfnod clo gyda cynnydd sylweddol yn nifer ymwelwyr pan gafodd y cyfnod clo ei lacio. Fe godais y mater o dyllau pot ar y llwybr march pasio Roslyn gyda’r addewid bod Swyddogion o’r Priffyrdd yn mynd i agor trafodaethau gyda Dwr Cymru. Gafodd addewid byddai y tyllau pot yn cael eu edrych ar yn rhannol rhwng Dwr Cymru a Priffyrdd Gwynedd. Mae cludiant ysgol i ddisgyblion sydd yn mynychu Ysgol Ardudwy wedi bod yn ddi drwbwl ers i’r rheilffordd gau, adroddwyd bod rhai disgyblion wedi cael COVID 19 a wedi ynysu ond mae niferoedd wedi disgyn meddai y Pennaeth. Mae yr ysgol yn cael archwiliad ddechrau Hydref. Mae rhai achosion cadarnhaol wedi bod yn Ysgol Dyffryn Ardudwy ac adroddodd y Pennaeth bod cydweithrediad da wedi bod rhwng rhieni, staff a disgyblion ynglyn a COVID 19. ‘Roeddwn yn siomedig yn nghyfarfod y 3ydd Sector pan oedd mwyafrif o’r grwpiau oedd yn helpu cymunedau yn gogledd Gwynedd. Er bod rhai grwpiau gwirfoddol da yn Meirionnydd, ond ‘roedd rhifau gwirfoddolwyr yn disgyn. Fe wnaeth Cadeirydd Network Rail a Prif Swyddogion Trafnidiaeth Cymru ynghyd ar Aelod Seneddol lleol ymweld ar gwaith sydd yn cael ei wneud ar Draffont Bermon ar yr 20ed, nid oeddwn yn gallu mynychu am bod gennyf gyfarfod gofal pwysig a fe wnaeth y Cyng. Trefor Roberts, Bermo dirprwyo i mi. Gefais fy ail ethol yn Gadeirydd Fforwm Rheilffordd y Cambrian a mi gyfleus diolch am y busoddiad mawr yn y rheilffordd gan Network Rail a Trafnidiaeth Cymru. Bydd pob halt wedi cael eu cau am 18 mis yn cael eu 

ail agor ar ol y 12ed o Ragfyr. Mae’r oedi i uwchraddio gorsaf Llanbedr gyda bariau croesi a.y.y.b ddim yn cael ei wneud yn nawr am 2 flynedd arall. Fe gytunwyd bod Swyddogion Network Rail yn cyfarfod rhandeiliad lleol ar y safle. Bydd hyn hefyd yn cymeryd lle ynglyn ar wal sydd yn disgyn uwchben y rheilffordd ger clogwyn Friog. Bydd trenau newydd yn cyrraedd mewn 2 flynedd ond gyda llai o seddi a un toiled rhwng dau gerbyd. Gyda honiadau o gorlenwi ar amseroedd yn yr haf, fe wnaeth y pwyllgor bwyso am 4 cerbyd yn ystod amser prysur. ‘Roedd hyn i fod i gael ei drafod mewn cyfarfod yn hwyrach yn y dydd gyda Trafnidiaeth Cymru. Yn y cyfarfod Gofal ‘roedd pryder am prinder staff yn yr Adran Monitro a gefais fy awdurdodi i godi y matter yn uniongyrchol gyda Cabinet Gwynedd, yn dilyn adroddiad barrog di dwll ar y sefyllfa gan Swyddogion yn mynegu bod monitro bob sefydliad gofal yn gyfrifoldeb cyfreithiol i Wynedd. Yn lleol mae problemau wedi bod gyda gyrrwyr amnewidiad tren/bws ddm yn stopio i godi teithwyr ag ‘rwyf wedi dweud wrthynt bod yn rhaid iddynt gwyno yn swyddogol i Drafnidiaeth i Gymru gyda’r manylion a dwi wed pasio eu cwynion ymlaen. Mae chwyn ymglymwr ger Afon Ysgethin wedi cael ei anfon ymlaen i CNC. Dwi wedi cael addewid bydd y tyllau pot ar y llwybr march i’r gwaith carffoshiaeth a Roslyn yn cael eu trwsio yn fuan. Mae na dal angen i fwy o bobl ofyn am dalebau am ddim er mwyn cael bandeang cyflym i ogledd y pentref. Hwyrach byddai Cynghorwyr Cymuned yn gallu cysylltu gyda’i ffrindiau yn yr ardal i’r gogledd o Ael y Bryn. Mae Cyngor Gwynedd wedi apwyntio Swyddog penodol i ddelio gyda enwau llefydd ag atal perchnogion newydd rhag newid yr enwau a.y.y.b. Mae Trafnidiaeth i Gymru eisiau i breswylwyr lleol gario allan arolwg ar anghenion dyfodol yn yr ardal a gallwch gwblhau yr arolwg ar wefan Trafnidiaeth i Gymru. Mae Cyngor Gwynedd wedi ymuno ar ymgyrch i gael mwy o deuluoedd i gymeryd maethu i fyny yn Wynedd. Bydd yr ymgrych newydd gan Maethu Cymru ar draws y teledu, radio, spotify a llwyfannau digidol. I ddod o hyd i mwy am maethu Awdurdod Lleol yn Wynedd ymweld a https://maethucymru.gwynedd.llyw.cymru/
CAIS: Llety ei angen

Mae y pandemic Covid wedi arwain i gynydd sylweddol yn y rhifau o fobl o Wynedd sydd yn gwynebu digartrefedd. Mae Cyngor Gwynedd yn gofyn am help i ddarparu llety dros dro i bobl sydd yn gwynebu digartrefedd. Bydd costau llety yn cael eu talu yn uniongyrchol gan Gyngor Gwynedd a bydd y Cyngor yn darparu cefnogaeth i rhai sydd yn cael eu lletya. Am fwy o fanylion cysylltwch drwy:

Ffon: 01286 682785

E-bost: MA2312@gwynedd.llyw.cymru
Mae Llywodraeth Cymru wedi comisiynu ymchwiliad ymysg rhandeiliad i archwilio i sefydlu cynllun cofrestru statudol neu cynllun trwydded i weithredwyr llety gwyliau yn Nghymru. Am fwy o wybodaeth ar sut i gymeryd rhan ewch i:
https://bit.ly/VisitWalesNews21Sept2021
	Oherwydd bod gymaint o fobl yn ein ardal ni yn ymglymedig neu yn gweithio yn y diwydiant gwyliau, mae Llywodraeth yr DU wedi dod a cyfraith I mewn I wneud yn siwr bod cildwrn gweithwyr yn mynd I’r gweithwyr.

Mae LLywodraeth yr DU yn mynd I wneud hi yn anghyfreithlon I gyflogwyr I ymatal cildwrn o weithwyr. Am mwy o wybodaeth ewch i:
https://bit.ly/3ujNWO2


Mae yna grant caledi tenantiad ar gael I denantiad mewn llety rhent cymdeithasol neu breifat. Bydd Grant Caledi Tenantiaeth ddim yn cael ei gymeradwyo os na fydd caledi ariannol yn cael ei brofi adeg pandemic Covid-19 ag yn fwriadol ddim yn talu rhent I’r perchennog neu asiant. Mae mwy o wybodaeth I denantiad a pherchnogion ar gael ar wefan Cyngor Gwynedd: www.gwynedd.llyw.cymru/tai
Mae unrhyw un sydd yn cyfarfod y meini prawf uchod yn gallu cysylltu a tai@gwynedd.llyw.cymru am fanylion o sut I gofrestru am y grant. Mae Anest Gwenllian Williams wedi cael ei ethol fel cynrychiolydd rhieni ar Gorff Llywodraethol Ysgol Ardudwy. Yn dal i gael cwynion hefo’r bysiau ond nid yw y cyhoedd yn cwyno eu hunain ynglyn ar gwasanaeth. ‘Rwyf ar gael ar 01341 242758 neu e.joneswilliams@btinternet.com
10.8  CEISIADAU CYNLLUNIO 
Cadw’r bloc toiled/cawod, man caled a’r tirlunio - Bryn Y Bwyd, Talybont (NP5/58/58H)
Adroddodd y Clerc mae newydd dderbyn y cais cynllunio uchod oedd hi ag felly cytunwyd os oedd gan yr Aelodau

unrhyw sylwadau ynglyn ar cais I’w anfon I’r Clerc erbyn yr 20ed o’r mis hwn. Os na fyddai wedi clywed unrhywbeth erbyn y dyddiad hwn byddai yn cymeryd eu bod yn cefnogi y cais.

10.9  MATERION YN CODI
A  Cynllun Cyllideb
Adroddwyd bod £20,249.52 wedi cael ei wario ers cychwyn y flwyddyn ariannol newydd, a bod hyn yn £11,423.00 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y taliad o £4,000 fel cyfraniad i Gyngor Gwynedd i gadw toilet Talybont yn agored heb gael ei dalu.
B  Grwp Gwella Dyffryn Ardudwy a Talybont
Adroddodd y Cyng. Kathleen Aikman bod sefydlu y rhandiroedd yn dod ymlaen yn dda a bod tir wedi cael ei glerio hefo digar a bod 13 o randiroedd wedi cael eu pegio allan a bod rhent wedi derbyn gan 11 o denantiaid. Bod amodau a rheoliadau wedi cael eu gwneud. Angen arian er mwyn datblygu lle parcio i ddefnyddwyr y rhandiroedd ag ei bod yn mynd i gael amcan bris am le parcio gwyrdd a chodi sied gymunedol. Eu bod yn datblygu taith ar lan afon a bod angen datblygu mynediad i gadeiriau olwyn a maen’t wedi anfon cais i ADRA am grant ag eu bod yn mynd i anfon cais i Cist Gwynedd am grant. ‘Roedd wedi ceisio gofyn i Un Llais Cymru am gymorth i gael grantiau mwy ond nid oeddynt yn fodlon siarad ddim ond gyda’r Clerc neu’r Cadeirydd. Cytunwyd i ofyn i ADRA am fwy o dir i greu maes parcio ychwanegol at ddefnydd bobl y pentref a gweithwyr Huws Gray ond bod angen trafod y mater hwn gyda pwyllgor y neuadd yn y lle cyntaf a cytunodd y Cyng. Kathleen Aikman a Michael Tregenza wneud hyn.
C   Neuadd Bentref
Adroddodd y Clerc bod ddim byd wedi ei dderbyn gan yr uchod ers cyfarfod diwethaf y Cyngor a datganodd y Cyng. Michael Tregenza bod ddim cyfarfod o bwyllgor y neuadd wedi cael ei gynnal.
D  Datblygu Maes Parcio
Adroddodd y Clerc bod ddim mwy wedi ei dderbyn ynglyn ar uchod ers cyfarfod diwethaf y Cyngor.
E   Archwiliad o’r llochesi bws, mynwentydd  ar parc chwarae
Nid oedd archwiliad wedi cael ei gario allan ers cyfarfod diwethaf y Cyngor ond cafwyd wybod bod angen tynnu yr eiddew oedd yn tyfu ger yr hen barc chwarae. Adroddodd y Cadeirydd ei bod wedi cael gwybod gan y Clerc bod e-bost wedi cael ei dderbyn ynghyd a lluniau yn dangos cyflwr o dan y llithren yn y parc chwarae newydd ag ei bod wedi gosod tap o amgylch y llithren lle bod neb yn ei ddefnyddio. Cytunwyd gofyn i Mr. Meirion Evans (Eithinfynydd) a fyddai yn cael golwg ar gyflwr y llithren hwn.
F   Ardal Ni 2035 

Cytunwyd bod y Cadeirydd, Is-Gadeirydd, y Cyng. Kathleen Aikman ag Edward Griffiths yn cyfarfod i drafod y ddogfen ynglyn ar uchod ar y 14eg o’r mis hwn am 9.15 y bore.
G  Sul y Cofio – 14.11.21
Adroddodd y Cadeirydd ei bod wedi cysylltu gyda Mrs Alma Griffiths ynglyn a bod yn ofal y gwasanaeth uchod ag ei bod wedi cytuno i hyn ag hefyd ei fod yn mynd i gyfarfod Mrs Griffiths ynghyd a Mr. Roy Gamlin a Mrs Mai Roberts er mwyn ail wampio y taflenni gwasanaeth. ‘Roedd Mr. Gamlin wedi cytuno darllen allan enwau y rhai oedd wedi colli eu bywyd yn y ddau ryfel, bod Mr. Trefor Roberts yn archebu torch pabi coch ar ran y Cyngor. Cytunwyd bod angen gwahodd rhai o’r ATC os yn bosib ag hefyd yr Heddlu. Cytunwyd gofyn i Mr. Derek Haywood ynglyn ar sustem PA ag hefyd gofyn i’r Cyng. Steffan Chambers a fyddai yn bosib iddo ffilmio y gwasanaeth eto eleni. Cafwyd wybod gan y Clerc ei bod wedi llunio y poster a cytunwyd bod hwn yn iawn.

10.10  GOHEBIAETH                       
A   Cyngor Gwynedd – Adran Priffyrdd

Wedi derbyn llythyr gan yr uchod yn gofyn a oes gan y Cyngor finiau halen angen eu llenwi cyn y tywydd oer ac os oes angen ail lenwi unrhyw bin a fyddant yn cysylltu gyda’r Adran erbyn y 1af o Dachwedd er mwyn iddynt gael trefnu’r gwaith. Y gost o lenwi un bin halen yw £46.00. Cafwyd wybod bod y bin halen ger Gors y Gedol angen ei llenwi a cytunodd y Cyng. Edward Griffiths gael golwg ar y bin ar Ffordd Tyddyn y Felin.
B   Liz Saville Roberts A.S

Wedi derbyn llythyr gan yr uchod yn gofyn a fyddai y Cyngor yn ymateb i ymgynghoriad Adran Drafnidiaeth Llywodraeth y DG ar y ddefnydd peryglus o fadau dwr personol ag anfon eu sylwadau i’r linc canlynol https://www.gov.uk/government/consultations/strengthening-enforcement-of-the-dangerous-use-of-recreational-and-personal-watercraft Cytunwyd i anfon yr e-bost hwn ymlaen i bob Aelod.
C   Mr. Jack Brooks

Wedi derbyn e-bost gan yr uchod yn gofyn am ganiatad i symund y blwch post yn Talybont er mwyn hwyluso iddo gael mynediad gwell gyda loriau mawr i’r Hen Amgueddfa ger tafarn Ysgethin. Cytunwyd i hyn gael ei wneud ond hefyd cafwyd wybod bod angen lledu y fynedfa yn gyffredinol am bod difrod yn cael ei wneud i’r palmant yn barod a cytunwyd anfon at yr Adran Priffyrdd ynglyn a hyn.
D   Aaron Wynne

Wedi derbyn e-bost gan yr uchod yn gofyn i’r Cyngor Cymuned gefnogi deiseb sydd wedi cael ei threfnu gan Mabon Ap Gwynfor AS a Liz Saville Roberts AS ynglyn a phenderfyniad diweddar HSBC i gyflwyno costau newydd i gyfrifon banc grwpiau cymunedol. Cytunwyd i anfon yr e-bost hwn ymlaen i bob Aelod.

E   Ty Meirion

Wedi derbyn e-bost ynghyd a chopi o’r cynlluniau arfaethedig gan yr uchod ynglyn a chais cynllunio i gario allan gwaith ar adeilad tu cefn i Ty Meirion. Cytunwyd i anfon yr e-bost hwn ymlaen i bob Aelod.
F   Parc Cenedlaethol Eryri

Wedi derbyn llythyr gan yr uchod yn hysbysu y Cyngor bod swydd wag ar hyn o bryd ar gyfer aelod o’r Awdurdod a benodir gan Lywodraeth Cymru a bydd y broses recriwtio ar gyfer y rol yn dechrau ar y 27ain o Fedi ag yn parhau am fis.

10.11  ADRODDIAD Y TRYSORYDD
Adroddodd y Trysorydd bod £60,462.45 yn y cyfrif rhedegol, £4,569.63 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     -  £147.00 (cyflog) + £80.06 costau = £227.06 
Cyllid a Thollad                -  £110.20 –  treth ar gyflog y Clerc

Evergreen                         -  £330.00  -  torri gwair y mynwentydd

Mr. Gary Lewis                -   £120.00 -   gwaredu chwynglymwr japaneiaidd

Mr. G. J. Williams            -     £50.00  -  torri gwair mewn amrywiol leoliadau yn Talybont

Mr. Gary Martayn           -   £382.00  -  torri gwair y parciau chwarae, cae peldroed ag amrywiol lefydd yn yr ardal

Pwyllgor Neuadd Bentref -  £54.00 –  llogi y neuadd ar gyfer cwrs cymorth cyntaf

Cyngor Gwynedd              - £210.00  -  archwilaid mewnol 20/21

Roundwood Traiding        -   £40.00  -  cafn blodau

Penrhyn Hire                     -  £126.50  -  llogi peiriant malu coed

Derbyniadau ers y cyfarfod diwethaf
Glyn Rees a’i Fab        -  £825.00 – claddu y diweddar Mrs Gwyneth Jones
Pritchard a Griffiths - £1,665.00 – claddu y diweddar Mr. Evan Edwards

Ceisiadau am gymorth ariannol

Ambiwlans Awyr Cymru                                  - £500.00  

Pwyllgor Neuadd Bentref                             - £3.000.00  

Hamdden Harlech ac Ardudwy                    - £5,365.52 – hanner y cynnig precept

Grwp Adfywio Dyffryn Ardudwy a Talybont - £750.00

Anfonebau wedi eu talu ers y cyfarfod diwethaf

Catrin Soraya Williams – £161.60 - gwasanaeth cyfieithu
Adroddodd y Trysorydd ymhellach i’r llythyr yr oedd wedi ei dderbyn gan HSBC yn hysbysu y Cyngor eu bod yn gwneud newidiadau i’w cyfrif busnes gan gynnwys newidiadau i’r rhai o’i gwasanaethau o’r 1af o Dachwedd eleni, ei bod wedi ymweld ar banc a wedi cael ffurflen i’w gwblhau er mwyn sefydlu taliadau BACS. Rhoddwyd ganiatad i’r Clerc/Trysorydd y Cyng. Sian Edwards ag Edward Griffiths i arwyddo y ffurflen er mwyn sefydlu taliadau BACS a cytunwyd rhoi uchafswm o wariant yn £6,000. 

10.12  UNRHYW FATER ARALL
Eisiau gywbod beth sydd yn digwydd hefo deintydd y GIC yn Mhenrhyndeudraeth a cytunwyd anfon at Mr. Geoff Ryall- Harvey o’r Cyngor Iechyd Cymunedol Gogledd Cymru.
Eisiau anfon at yr Adran Priffyrdd i ofyn beth yw y polisi ynglyn a darparu bagiau tywod i aelodau o’r cyhoedd pan maen’t yn gofyn amdanynt.

